
OPĆINSKO VIJEĆE 

         

Na osnovu člana 115. Statuta Općine Gradačac (“Službeni glasnik Općine Gradačac”, broj: 

4/08 i 5/12), Općinsko vijeće općine Gradačac, na 2. radnoj sjednici održanoj dana 02.02.2017. 

godine, d o n o s i 

 

O D L U K U 
o izmjeni Statuta Općine Gradačac 

 

Član 1.  
U Statutu Općine Gradačac (“Sl. glasnik Općine Gradačac”, br. 4/08 i 5/12), vrše se izmjene i 

dopune: 

U članu 24. tačka 18. se briše. 

U članu 27. stav 2. mijenja se i glasi:  

“Prvu sjednicu Općinskog vijeća saziva predsjedavajući, odnosno zamjenici predsjedavajućeg 

prethodnog saziva i njome predsjedava sve do izbora predsjedavajućeg Općinskog vijeća, što je 

regulisano Poslovnikom Općinskog vijeća.”  

Ostali dio teksta  člana 27. (stav 3. i 4.) se brišu. 

Član 28. mijenja se i glasi: 
         “Izbor predsjedavajućeg Općinskog vijeća i njegovih zamjenika vrši se tajnim glasanjem,  na 

način i po proceduri utvrđenoj Poslovnikom. 

          Vijeće ima predsjedavajućeg i dva zamjenika predsjedavajućeg  od kojih jedan mora biti iz 

reda drugog konstitutivnog naroda ili reda ostalih. 

          Predsjedavajući Općinskog vijeća predstavlja Općinsko vijeće i rukovodi njegovim radom, a 

u okviru prava i dužnosti Općinskog vijeća. 

          Zamjenici predsjedavajućeg Općinskog vijeća zamjenjuju predsjedavajućeg pri njegovoj 

spriječenosti i odsutnosti, ili kada  im predsjedavajući povjeri poslove iz svog djelokruga.” 

U ostalim članovima Statuta i izmjeni Statuta,   gdje se spominje riječ “zamjenik”  treba da 

stoji “zamjenici” ili “jedan od zamjenika”. 

             U članu 38.  iza tačke 18. dodaje se  tačka 19. koja glasi: „Općinskog pravobranioca i zamjenike 

Općinskog pravobranioca imenuje Općinski načelnik, u skladu sa zakonima“.   

Tačka 19. člana 38. postaje tačka 20. 

U članu 94. stav 1. mijenja se i glasi:  

            “Općinsko vijeće  ovlašćuje Općinskog načelnika da  pribavlja i  raspolaže sredstvima za rad 

organa uprave i drugih organa i službi kojima rukovodi, do iznosa od 350.000,00 KM. 

 Općinski načelnik je dužan najmanje jednom godišnje izvijestiti Općinsko vijeće o stanju općinske 

imovine.” 

        U članu 114. dodaje se stav 3. koji glasi: 

            “Izmjene Statuta koje se  donose radi usklađivanja sa Ustavom ili Zakonom, donose se bez 

javne rasprave, po skraćenom postupku”. 



 

Član 2.  
Ova Odluka stupa na snagu osmog dana od dana objavljivanja u “Službenom glasniku Općine 

Gradačac”. 

